
                         

 
Tourischte 1994 

Wilsch wisse, ob dy Noochber bim brinzle stoot 
Wilsch wisse, ob dy Schwiegermamme haimlig ein faare loot 

Oder sogar d’Schnidellengi vom Elton John 
Gosch aifach uff Wikileaks.com

Dr Orakel Paul isch nur us Verzwyyflig doot 
Unbikannti hän in  nämlig bedroht 

Hän in welle mit em e Fluech belegge 
Und fiir immer in e Mike Shiva Goschdyym stegge 

Im Alter zwiggts und zwaggts 
Am ganze Keerper gyyrts und knaggts 

Do meerggsch das nit zum Alte Yyse gheersch 
Wenn di als Räntner, erfolgryych gege 100 Schugger weersch 

D Aarauer hän mir schuurig gäärn 
Die halte uns Ziircher wyt wyt fäärn 

Doch dä Kanton verliert si Grund 
Wenn GC zem Spiile uff Aarau kunnt 

Das es zvyyl Schwoobe git das wisse mir jo alli 
Das es e glai weeniger kenne si, au alli 

Au mir hän das nit vergässe 
Drum sage mir ; Liebi Schwoobe „Eier ässe Eier ässe“ 

Ev aaa fff a aalllöö koooo üüü llllll 
Ööö uuuffkööö lll eeee „Eyjafjallajökull“ 

Jä das soll dr Namme vo dem Rauchvulkan syy 
Kuum kasch en sage isch die Rauchwulgge verbyy 

Me soll nit in d’Ferie nach Kairo goo 
Het s’EDA schyyns no uuseloo 

Trudy Gärschter het das nit akzeptiert 
Die isch scho fascht Mumifiziert 

Mi Frau isch letschti ganz perplex 
He, nach 15 Joor wott ych wiider mol Sex 

Ha Handschälle derbyy, Lagg und Lääder a 
No froogt sii ; Syt wenn haissisch Du Kachelmaa 

De Prinz William und Kate hän e Dasse uuse gee 
Die hän ir sicher scho alli gsee 

Queen het den gsait zu irem Änggel 
When Charles makes e Dasse, thats have 2 Hänggel 

Im Zolli saage die lange Gyraffe 
Zum Glygg sin mir kaini Affe 

Sunsch mieste mir statt nur gaffe 
Ab sofort, in dr Novartis schaffe 

Mit mim Schwooger us Lieschtel wän mir, das isch glatt 
Ins Theater - in unserer Stadt 
Äntlig sin mir mit zaale draa 

Verdeggel, do foots Theater scho dusse a 

Panzer, Pumas, Helikopeter 
HG’s Sturmgweer, all 2 Meeter 

Stacheldroot, me nimmt alles in kauf 
Fiir dä lääbensgfäärlig , Harasselauf 

www.tourischte.ch

Wottsch au by uns bänggle ? 
Schigg doch aifach e Brief in unser Boschtfach 

VSG Postfach 4365   4002 Basel 
Oder goosch uff, www.vsg-basel.ch 

